
				এই পাতাটির মুদ্রণ সংশোধন করা প্রয়োজন। 
Gł R
द्रावोव्न्-झष्ब्बाब्वर्की
সে কি শরতের মায়া । উড়ো মেঘে নিয়ে আসে বৃষ্টিভরা ছায়া ।
অনুকুল চাহনির তলে
কী বিদ্যুৎ বলে ।
অভাবিত উচ্চ হাস্যে উড়াইয়া দেয় দিকে দিকে ।
তার পরে আপনার নির্দয় লীলায়
আপনি সে ব্যথা পায়,
ফিরে যে গিয়েছে তারে ফিরায়ে ডাকিতে বঁকাদে প্ৰাণ ;
আপনার অভিমানে করে খানখান ।
কেন তার চিত্তাকাশে সারা বেলা পাগল হাওয়ার এই এলোমেলো খেলা । আপনি সে পারে না বুঝিতে যেদিকে চলিতে চায় কেন তার চলে বিপরীতে ।
যেন আপনার অগোচরে আপনার সাথে তার কী আছে বিরোধ, অন্যেরে আঘাত করে আত্মঘাতী ক্ৰোধ ;
মুহুর্তেই বিগলিত করুণায় অপমানিতের পায়।
প্ৰাণমন দেয় ঢালিনাম কি হেঁয়ালি ।
খেয়ালী
মধ্যাহ্নে বিজন বাতায়নে
সুদূর গগনে কী দেখে সে ধানের খেতের পরপারেনিরালা নদীর পথে দিগন্তে সবুজ অন্ধকারে
যেখানে কঁঠাল জাম নারিকেল বেত
প্রসারিয়া চলেছে। সংকেত
সুখ দুঃখ জন্ম মৃত্যু আখ্যাত নামের ।
অপরাহুে ছাদে বসি এলোচুল বুকে পড়ে খসি,
গ্ৰন্থ নিয়ে হাতে উদাস হয়েছে মন সে যে কোন কবিকল্পনাতে ।
সুদূরের বেদনায় অতীতের অশ্রাবাস্প হৃদয়ে ঘনায় ।
বীরের কাহিনী না-দেখা জনের লাগি তারে যেন করে বিরাহিণী ।

	        এই পাতাটি অন্য কোনো ভাষায় উপলব্ধ নয়।

